
ტესტი დაწყებითი საფეხურის მასწავლებელთათვის 

ივლისი, 2024

შემდეგ გვერდზე გადასასვლელად და უკან დასაბრუნებლად  
შეგიძლიათ გამოიყენოთ კლავიატურაზე არსებული ღილაკები 

ი ნსტ რ უქცი ა

თქვენ წინაშეა საგამოცდო ტესტის ელექტრონული ბუკლეტი.

ტესტი ორი ნაწილისგან შედგება - საგნობრივი ცოდნა და აკადემიური უნარები.

ტესტის მაქსიმალური ქულაა 65.

ტესტში წარმოდგენილი დავალებები, ფორმატის თვალსაზრისით, სხვადასხვაგვარია. ყურადღებით წაიკითხეთ თითოეული დავალების ინსტრუქცია, კარგად გაიაზრეთ,

რა მოგეთხოვებათ დავალების შესრულებისას და შემდეგ აირჩიეთ ან დაწერეთ პასუხი.

გაითვალისწინეთ: 

• თუ სწორ პასუხთან ერთად არასწორ პასუხსაც მიუთითებთ, ქულას ვერ მოიპოვებთ.

• თუ ქართული ენისა და ლიტერატურის დავალებებზე პასუხის გაცემისას დაარღვევთ თანამედროვე ქართული სალიტერატურო ენის ნორმებს, დაგაკლდებათ ქულა.

ტესტზე სამუშაოდ გეძლევათ 4 საათი. 

გისურვებთ წარმატებას!

საგნობრივი ცოდნა  

ქართული ენა და ლიტერატურა 
 
 
 
 
 
 
 
 
 

 

 

 

  



 

1 2 3 4 5 6 7 8 9 10 11 12 13 14 15 16 17 18 19 20 21 22 23 24 25   26 
27 28 29 30 31 32 33 34 35 36 37 38 39                   

 

(1) 1. ქვემოთ ჩამოთვლილთაგან რომელი კომპოზიტია წარმოდგენილი მართებული ფორმით? 

 

ა) არე-მარე 

ბ) კვალ და კვალ 

გ) დაძმური 

დ) ნელნელა 

(1) 2. რომელ წინადადებაშია ქვემდებარე გადმოცემული სახელზმნის (საწყისის) ფორმით? 

 

ა) ზღვის ღელვისთვის ყურადღება არ მიმიქცევია. 

ბ) გუშინ დილას ღელვამ მოიმატა. 

გ) გუშინ დილას ყველა ზღვის ღელვაზე ლაპარაკობდა. 

დ) გუშინ დილას ზღვამ ღელვა დაიწყო.  

(1) 3. რომელ წინადადებაშია დაშვებული შეცდომა? 

 

ა) ჩვენი მეზობელი ნინო მამა გიორგის მრევლია. 

ბ) ომის დროს უდანაშაულო ადამიანები იხოცებიან. 

გ) ბებია პატარა თეონას ძილის წინ ზღაპარს მოუყვა. 

დ) ეს ქუჩა ინჟინერ ანდღულაძის სახელობისაა. 

(6) 4. ქვემოთ მოცემულ წინადადებებში დაშვებულია რამდენიმე მორფოლოგიური თუ სინტაქსური შეცდომა. ამოიწერეთ 

შეცდომები, მიუთითეთ სწორი ფორმები და განმარტეთ, რის ცოდნაა საჭირო, რომ ანალოგიური შეცდომები არ 

დავუშვათ.  

 

გაითვალისწინეთ, რომ სწორად დაწერილი სიტყვის მცდარი ფორმით შეცვლის შემთხვევაში დაგაკლდებათ ქულა. 

 

ასპარეზობაში მონაწილე ძიუდოისტის გამარჯვებულად გამოცხადებას უმეტესობა ჟიურის წევრებისა დაეთანხმნენ და 

შესაბამისმა ოფიციალურმა პირმაც ჩემპიონს მედალი ჩამოკიდა. ძიუდოისტი გასასვლელისკენ გაემართა, უნდოდა, მისი 

სიხარული ოჯახის წევრებისა და გულშემატკივრებისთვის გაეზიარებინა. მწვრთნელს კი ჯილდოდ ოქროდან 

დამზადებული თასი გადასცეს.   

(2) 5. იპოვეთ მოცემულ წინადადებაში დაშვებული შეცდომა და განმარტეთ, რა უნდა იცოდეს მასწავლებელმა, რომ არ 

დაუშვას ანალოგიური შეცდომა.  

 

 

 

დამთვალიერებელი მოხიბლა რემბრანდტის სურათმა, რომელიც ახლახან შემოსულიყო დარბაზში. 

6. წაიკითხეთ ნაწყვეტი ლინდა მალალი ჰანთის მოთხრობიდან „თევზი ხეზე“ და  შეასრულეთ 6.1. – 6.4. დავალებები:  

*** 

– აბა, ყურადღება, ფანტასტიკურებო, დაიკავეთ ადგილები! – მოგვმართავს ჩვენი ახალი მასწავლებელი, მისტერ 
დენიელსი, – კითხვა ძალიან მიყვარს და ჩემს საყვარელ რამდენიმე წიგნზე გიამბობთ. 
დიდი სიამოვნებით ვუსმენ, მაგრამ მე რომ მთხოვოს წიგნის წაკითხვა, იგივე იქნება, კიბორჩხალას სთხოვოს 
ჩოგბურთის თამაში.  

– პატარა სიურპრიზი მაქვს თქვენთვის. ყველას გადმოგცემთ ბლოკნოტს. ის თქვენი დღიური იქნება, რომელშიც 
ყოველდღე დაწერთ. 
ო, არა. ოღონდ ეს არა!.. 

– ხანდახან თემას მოგცემთ, თქვენს ნაწერებს კი არ გავასწორებ, არასდროს! 
რაო? 

– ასე რომ, ნიშნებს არ დაგიწერთ. შეგიძლიათ, თქვენს თავზე დაწეროთ, სპორტზე, რომელიმე ქვეყანაზე, წიგნზე,  
ნებისმიერ რამეზე. 
არ გაგვისწორებს? ნებისმიერ თემაზე? დაუჯერებლად მეჩვენება. 

– მხოლოდ ორიოდე წესია. 
აჰ, რა თქმა უნდა, წესები. 

– აუცილებლად უნდა დაწეროთ რამე. მე ხშირად დაგიწერთ ერთ-ორ წინადადებას პასუხად. 
მე ყვითელი შემხვდა, ჩემი საყვარელი ფერი. 

– ახლა გადაშალეთ ბლოკნოტები და პირველი ჩანაწერი გააკეთეთ. შეეცადეთ, თქვენი თავი დაახასიათოთ, არ აქვს 
მნიშვნელობა, ამას რა ფორმით გააკეთებთ. 
დიდ, სამგანზომილებიან კუბს ვხატავ, რომელსაც შავად ვაფერადებ. მან თქვა, ნებისმიერი რამის გაკეთება 
შეგიძლიათო. მეორე დღეს მისტერ დენიელსს ჩემი დღიური აქვს გადაშლილი. 

– დაგპირდით და არ ვაპირებ, რამე შევასწორო. მხოლოდ მაინტერესებს, ელი, თუ წინააღმდეგი არ ხარ, აგვიხსნა, 
რატომ დახატე შავი კუბი. შავი ფერი მოგწონს, თუ სხვა რამის თქმა გინდოდა? ნებისმიერი პასუხი მისაღებია. 
– ბნელი ოთახია. 
– აჰ, და რატომ დახატე ბნელი ოთახი? 
– ჩვენზე უნდა ყოფილიყო რამე. 
– ბნელი ოთახი შენთან რა კავშირშია, ელი? – მშვიდი და სასიამოვნო ხმა აქვს. 
–   ბნელ ოთახში ვერავინ დამინახავს, – ჩუმად ვამბობ. 
– კარგი, გმადლობ გულწრფელობისთვის, ელი. 
გულზე მეშვება. გაბრაზებული არ არის. 
– ელი, – აგრძელებს უცებ, – შეგიძლია, მითხრა, რატომ გინდა, არ დაგინახონ? 
– ჩემი აზრით, უფრო ადვილი იქნებოდა, უჩინარი რომ ვყოფილიყავი. 
– რატომ? 
მხრებს ვიჩეჩ. მინდა, ვუპასუხო, მაგრამ სათქმელი ძალიან ბევრი მაქვს და სიტყვები არ მყოფნის. 
– კარგი, მიხარია, რომ უჩინარი არ ხარ, ელი. ეს კლასი უშენოდ სულ სხვანაირი იქნებოდა. 
ვუყურებ და ვაცნობიერებ, რომ აქამდე მასწავლებლისთვის თვალებში არ შემიხედავს, მუცელზე ვაშტერდებოდი 
ხოლმე, სანამ მიხსნიდნენ, რა შემეშალა. 

 

გაიაზრეთ 6.1. – 6.2. დავალებების პირობები და თითოეული შეკითხვის სავარაუდო პასუხებიდან აირჩიეთ ის ვარიანტი, რომელიც 

მართებულია მოცემული ტექსტის მიხედვით.  

(1) 6.1. ქვემოთ ჩამოთვლილთაგან რომელი არ არის მართებული?  
 
მისტერ დენიელსი მოსწავლეებს ასე მიმართავს: „ფანტასტიკურებო“, რადგან: 
   
ა) სურს, ბავშვებს გაუჩინოს განცდა, რომ ყოველი მათგანი უნიკალურია;  

ბ) დარწმუნებულია, რომ ყველა ბავშვი შემოქმედებითი უნარის მქონე და ფანტასტიკურია; 

გ) სურს, ბავშვებს ჩამოუყალიბდეთ საკუთარი თავის მიმართ პოზიტიური დამოკიდებულება; 

დ) დარწმუნებულია, ამ მიმართვით ბავშვებს აგრძნობინებს საკუთარი თავისა და თითოეულის მნიშვნელოვნებას.  

 
     
 

(1) 6.2. ელი საკუთარი თავის დასახასიათებლად სამგანზომილებიან კუბს ხატავს: 
 
ა) რათა წერითი დავალებებისადმი უარყოფითი დამოკიდებულება გამოხატოს; 

ბ) რადგან მას წერა უჭირს. შავი კი მისი საყვარელია ფერია და საკუთარი თავის დასახასიათებლად ეს გზა აირჩია; 

გ) რადგან სოციალიზაციის პრობლემები აქვს; შავი კუბი კი მიგვანიშნებს მის სურვილზე, თავი დაიცვას გარესამყაროსგან;  

დ) რათა ამ ნახატით აჩვენოს, რომ შეცდომებს, რომლებზეც მასწავლებლები მიუთითებენ, აუცილებლად გამოასწორებს. 

ყურადღებით წაიკითხეთ 6.3. – 6.4. დავალებების პირობები. თქვენი აზრი წარმოადგინეთ ნათლად, მკაფიოდ და დასაბუთებულად. 

მსჯელობა უნდა იყოს ლოგიკურად ჩამოყალიბებული და სალიტერატურო ენის ნორმების მიხედვით გამართული.  

 

 

 

(2) 6.3. ელის სიტყვები არ ჰყოფნის მისტერ დენიელსის ბოლო შეკითხვაზე პასუხის გასაცემად, თუმცა სათქმელი ბევრი 

აქვს... იმსჯელეთ, რა შეიძლებოდა ყოფილიყო ელის სათქმელი.  

 

 

(2) 6.4. „ეს კლასი უშენოდ სულ სხვანაირი იქნებოდა.“ იმსჯელეთ, რას გულისხმობს მისტერ დენიელსი ამ წინადადებაში და, 

ზოგადად, რით გამოირჩევა მისი პედაგოგიური მიდგომა. 

7. წაიკითხეთ ლელა სამნიაშვილის ლექსი „გოგონა ველოსიპედზე“ და შეასრულეთ 7.1. – 7.2. დავალებები: 

 

 

რა არის ქვეყნად უფრო ლამაზი, 

ვიდრე გოგონა ველოსიპედზე –  

მიქრის და ქარი ქერა თმაში ისე ფრიალებს, 

თითქოს არ არის სამყაროში სადარდებელი, 

და მსუბუქია თხელი ტერფით პედლის ტრიალი. 

გზის გადაღმა კი – 

რკინის ყალიბს – მატარებელი – 

ურტყამს ბორბლების დაფდაფებით, მეტალის მარშით. 

და მიჰყავს ქალი, ვისაც ქარი გასთავებია 

წარსულში, გზაში, მომავალში, 

სურვილში, თმაში. 

 

 

(2) 7.1. გაიაზრეთ სამი მეტაფორა – „რკინის ყალიბი“ „ბორბლების დაფდაფები“, „მეტალის მარში“. აირჩიეთ მათგან ერთი, 

განმარტეთ, რაზე მიანიშნებს ის და იმსჯელეთ, რა მხატვრული ფუნქცია აქვს მას ლექსში. 

 

 

(2) 7.2. იმსჯელეთ, რა არის პოეტის მთავარი სათქმელი; განაზოგადეთ ლექსში წამოჭრილი პრობლემა. 

მათემატიკა 

(1) 8. მოცემულია ორი ნატურალური რიცხვი, რომელთაგან თითოეული 1-ზე მეტია. ამ რიცხვების უდიდესი საერთო 

გამყოფი ტოლია 1-ის, ხოლო  უმცირესი საერთო ჯერადი – 200-ის.  რის ტოლია მოცემული რიცხვების ჯამი? 

 

ა) 30-ის;  

ბ) 33-ის;  

გ) 45-ის;  

დ) 54-ის. 

(1) 9. რამდენი წლისაა ნიკა ახლა, თუ 3 წლის შემდეგ მისი ასაკი ახლანდელ ასაკზე მეოთხედი ნაწილით მეტი იქნება?  

 

ა) 9 

ბ) 10 

გ) 12 

დ) 15 

(1) 10. 𝐴𝐵𝐶𝐷 ოთხკუთხედი, რომლის პერიმეტრია 22 სმ, 𝐴𝐶 დიაგონალით 

დაყოფილია ორ სამკუთხედად, რომელთა პერიმეტრებია 12 სმ და 18 სმ. რის 

ტოლია 𝐴𝐶 დიაგონალის სიგრძე? 

 

ა) 3 სმ-ის; 

ბ) 4 სმ-ის; 

გ) 5 სმ-ის; 

დ) 6 სმ-ის. 

 

 

 

 

 

 

 

A

B

C

D

 (1) 11. რიცხვითი ღერძის O სათავის სხვადასხვა მხარეს მდებარე A და B წერტილებს შორის მანძილი 8 ერთეულის ტოლია, 

𝑂𝐴 მონაკვეთის სიგრძე მეტია 𝑂𝐵 მონაკვეთის სიგრძეზე. A წერტილი მდებარეობს B წერტილის მარჯვნივ. წერტილი, 

რომლის კოორდინატი (−4)-ის ტოლია, მდებარეობს: 

 

ა) O და A წერტილებს შორის; 

ბ) O და B წერტილებს შორის; 

გ) A წერტილის მარჯვნივ; 

დ) B წერტილის მარცხნივ. 

(1) 12. მამა და მისი ორი შვილი – ანა და სანდრო – საწარმოს აქციების წილებს ფლობენ, მამა – 18%-ს, ანა – 12%-ს, ხოლო 

სანდრო – 9%-ს. წლის ბოლოს საწარმოს მოგებას აქციების მფლობელები კუთვნილი წილების პროპორციულად 

ინაწილებენ. მოგების განაწილებისას მიღებული თანხა მამამ ანას და სანდროს თანაბრად გადაუნაწილა. ამის 

გათვალისწინებით, ჩამოთვლილთაგან რომლის ტოლი შეიძლება იყოს საწარმოს მოგების განაწილების შემდეგ ანასა და 

სანდროს მიერ მიღებული თანხები? 

 

ა) 7 ათასი ლარის და 6 ათასი ლარის;  

ბ) 7 ათასი ლარის და 5 ათასი ლარის;  

გ) 10 ათასი ლარის და 7 ათასი ლარის;  

დ) 8 ათასი ლარის და 5 ათასი ლარის. 

მონაცემთა ანალიზი 

 

𝐴 და 𝐵 პუნქტები ერთმანეთთან სწორხაზოვანი გზითაა 

დაკავშირებული. ორი მოტოციკლიდან პირველი მოძრაობდა 𝐴 

პუნქტიდან  𝐵-მდე, ხოლო  მეორე – 𝐵 პუნქტიდან  𝐴-მდე. 

დიაგრამაზე მოცემულია, თუ როგორ იცვლებოდა თითოეული 

მოტოციკლის დაშორება 𝐴 პუნქტიდან 12.00 სთ-დან 16.00 სთ-

მდე დროის შუალედში.  

 

 დიაგრამის მიხედვით უპასუხეთ შემდეგ 2 შეკითხვას: 
 
        
 
 
 
შეკითხვებზე გადასვლა:     13   14 

(1) 13. რამდენი წუთით ნაკლები იმოძრავა პირველმა მოტოციკლმა მეორესთან შედარებით? 

 

ა) 30  

ბ) 60 

გ) 90 

დ) 120 

 

 

 

 

 

 

 

 

 

დიაგრამის ნახვა 

(1) 14. რამდენით მეტია I მოტოციკლის მოძრაობის სიჩქარე II მოტოციკლის მოძრაობის სიჩქარეზე? 

 

ა) 10 კმ/სთ-ით;  

ბ) 15 კმ/სთ-ით; 

გ) 20 კმ/სთ-ით; 

დ) 25 კმ/სთ-ით. 

 

 

 

 

 

 

 

 

 

დიაგრამის ნახვა 

(1) 15. ჩამოთვლილთაგან რომლის ტოლი შეიძლება იყოს მართი პრიზმის წახნაგებისა და წვეროების რაოდენობათა ჯამი? 

 

ა) 24-ის; 

ბ) 25-ის; 

გ) 26-ის; 

დ) 27-ის. 

(1) 16. ქვემოთ მოცემულია წრიული ფორმის ხაჭაპურის სექტორის ფორმის ნაწილებად დაჭრის ოთხი ვარიანტი. რომელ 

შემთხვევაშია შესაძლებელი ამ ხაჭაპურის თანაბრად განაწილება დამატებითი დაჭრის გარეშე როგორც სამი, ისე ხუთი 

ბავშვისთვის? 

 

 

 

 

 

 

                                 ა)                                       ბ)                                 გ)                                 დ)  

 

 

 

 

 

 

 

11 1

1
11

1 11
1

1

22

12
2

2

22
2

2

1

1

55 5

5

33
5 55

3
5

1515

1515
15

15

1515
15

15

15

15

ნაწ.ნაწ.
ნაწ.

ნაწ. ნაწ.
ნაწ.ნაწ.

ნაწ.

ნაწ.ნაწ. ნაწ.

ნაწ.ნაწ.
ნაწ.

ნაწ.
ნაწ.ნაწ.

ნაწ.ნაწ. ნაწ.
ნაწ.

ნაწ.
ნაწ.

ნაწ.



 

1 2 3 4 5 6 7 8 9 10 11 12 13 14 15 16 17 18 19 20 21 22 23 24 25   26 
27 28 29 30 31 32 33 34 35 36 37 38 39                   

 

(1) 17. მაგიდის დასამზადებლად ერთ დურგალს 5 დღე სჭირდება, მეორეს – 3 დღე. დურგლები სხვადასხვა ადგილას 

მუშაობენ და ერთმანეთს ვერ ეხმარებიან. მინიმუმ რამდენი დღე დასჭირდებათ მათ, რომ ორივემ ერთად 9 მაგიდის 

დამზადება შეძლოს? 

 

ა) 15 

ბ) 16 

გ) 17 

დ) 18 

(1) 18. დერეფანში სამი კარია, კედელზე ჩამოკიდებული გასაღები კი მხოლოდ ერთ-ერთ მათგანს აღებს.  

 

მოცემულია სამი წინადადება: 

 

• გასაღები I კარს აღებს; 

• გასაღები I კარს არ აღებს; 

• გასაღები III კარს არ აღებს. 

 

რომელ კარს აღებს გასაღები, თუ ამ წინადადებებიდან მხოლოდ ერთია სწორი? 

 

ა) I კარს; 

ბ) II კარს; 

გ) III კარს; 

დ) მონაცემები არ არის საკმარისი კითხვაზე პასუხის გასაცემად. 

(1) 19. აუზის შევსება რამდენიმე მილითაა შესაძლებელი. ცალკე აღებული ნებისმიერი მილით აუზის ასავსებად 15 საათია 

საჭირო. აუზის ავსება ერთი მილით დილის 10 საათზე დაიწყეს. ერთი საათის შემდეგ  გახსნეს კიდევ 1 მილი, კიდევ ერთი 

საათის შემდეგ – კიდევ 1 მილი და ასე გააგრძელეს მანამ, სანამ აუზი ბოლომდე არ აივსო. რომელ საათზე 

დამთავრდებოდა აუზის ავსება? 

 

ა) 15 სთ-ზე; 

ბ) 16 სთ-ზე; 

გ) 17 სთ-ზე; 

დ) 18 სთ-ზე. 

(3) 20. მევენახემ ციცქის, ცოლიკაურისა და ოჯალეშის 

ჯიშის ყურძენი დაკრიფა. წრიულ დიაგრამაზე 

მითითებულია ყურძნის საერთო წონის რა ნაწილს 

შეადგენდა ციცქის წონა, სვეტოვან დიაგრამაზე კი 

მოცემულია ინფორმაცია ცოლიკაურისა და 

ოჯალეშის წონების შესახებ. ყურძნის საერთო 

წონის რამდენი პროცენტია ცოლიკაურის წონა? 

 

    პასუხი დაასაბუთეთ. 

(3) 21. მოსწავლეებს შემდეგი სამუშაო შესთავაზეს: 

  

 

 

 

 

 

 

 

 

 

 

 

 

 

მომდევნო გვერდზე მოცემულია ერთ-ერთი მოსწავლის ნამუშევარი:  
 

 

1) გამოთვალეთ:   I. 87 − (12 + 17)               II. 55 − (35 − 17) 

2) ელენემ ნაშთიანი გაყოფის შესრულებისას მოცემული რიცხვი 4-ის ნაცვლად გაყო 8-ზე, გამოთვლა სწორად 

შეასრულა და მიიღო პასუხი 12(ნაშთი 5).   

      რა პასუხს მიიღებდა ელენე, თუ ნაშთიანი გაყოფის შესრულებისას მოცემულ რიცხვს 4-ზე გაყოფდა და 

გამოთვლასაც სწორად შეასრულებდა?  

3) ლიას 1 ლარით მეტი აქვს, ვიდრე სანდროს და 2 ლარით მეტი, ვიდრე თეას. სამივეს ერთად 108 ლარი აქვს. 

რამდენი ლარი აქვს თეას? 

4) კუბი, რომლის წიბოს სიგრძეა 6 სმ, დაყვეს ტოლ მართკუთხა პარალელეპიპედებად, რომელთა წიბოების 

სიგრძეებია 3 სმ, 2 სმ და 1 სმ. მაქსიმუმ რა სიგრძის მწკრივს მივიღებთ, თუ ამ მართკუთხა პარალელეპიპედებს 

ერთმანეთის მიყოლებით კედლის გასწვრივ ერთ მწკრივად დავაწყობთ?  

5) 𝑎 და 𝑏 ისეთი რიცხვებია, რომ 𝑎-ს და 6-ის საშუალო 8-ის ტოლია, ხოლო  𝑏-ს და 6-ის საშუალო – 14-ის. რის 

ტოლია 𝑎 და 𝑏 რიცხვების საშუალო? 

• მიუთითეთ მოსწავლის მიერ დაშვებული თითოეული შეცდომა და ჩაწერეთ შესწორებული სახით. 
 

 

 

 

1)   I. 87 − (12 + 17) = (87 − 17) − 12 = 70 − 12 = 58   

      II. 55 − (35 − 17) = (55 − 35) − 17 = 20 − 17 = 3 

2)  12 ∶ 2 = 6,    5 ∶ 4 = 1(ნაშთი 1),  6 + 1 = 7,  ელენე მიიღებდა:  7(ნაშთი1)  

3)  108 ∶ 3 = 36,   თეას აქვს 36 − 2 = 34 ლარი. 

4) მიიღება 6 ∶ 1 = 6 ფენა, ერთი ფენიდან – მაქსიმუმ  6 ∙ 2 = 12 სმ,  

     სულ – 6 ∙ 12 = 72 სმ სიგრძის მწკრივი.  

5)  𝑎 და 𝑏-ს საშუალოა 
2∙8+2∙14−6

2
=

44−6

2
= 19  

ბუნებისმეტყველება 

(1) 22.  იხელმძღვანელეთ სქემით და განსაზღვრეთ, რომელი ლათინური ასოთი აღნიშნული ნაწილიდან ვითარდება 

თესლი?   

 

 

 

 

 

 

 

 

ა) A  

ბ) B  

გ) C  

დ) D 

(1) 23.  ილუსტრაციაზე რომელი ლათინური ასოთია აღნიშნული მწერები? 

 

 

 

 

 

 

 

ა) A და B; 

ბ) A და C; 

გ) B და C; 

დ) B და D. 

(1) 24. კანქვეშა ცხიმის სქელი დამცავი ფენა აქვს: 

 

ა)  ზღვის ლომს;  

ბ) მელას;  

გ) მგელს;  

დ) კურდღელს. 

(1) 25.  ფესვის ძირითადი დანიშნულებაა: 

 

I – ნიადაგზე მცენარის დამაგრება. 

II – ფოთლებისთვის წყლისა და მარილების მიწოდება. 

III – შაქრის წარმოქმნა და ღეროსთვის მიწოდება.  

 

ა) მხოლოდ I;  

ბ) მხოლოდ II;  

გ) მხოლოდ III;  

დ) I და II. 

(1) 26. მხოლოდ ძუძუმწოვრებში ვხვდებით: 

 

 I − ბალნის საფარველს 

 II − ხერხემალს 

 III − ნაშიერის რძით კვებას 

 

ა) მხოლოდ I;  

ბ) მხოლოდ II;  

გ) I და II; 

დ) I და III. 

(1) 27. მოცემულია ცხრილი: 

 

 

 

 

რომელ აგრეგატულ მდგომარეობაშია (-20) C ტემპერატურაზე ცხრილში მოყვანილი თითოეული ნივთიერება? 

 

ა) ორივე მყარში; 

ბ) ორივე თხევადში; 

გ) X თხევადში,  Y მყარში; 

დ) X მყარში,  Y თხევადში. 

 

 

 

 

 

 

ნივთიერება დნობის ტემპერატურა C-ში დუღილის ტემპერატურა C-ში 

X - 40 30 

Y -10 80 

(1) 28.  ნახატზე გამოსახულია სითხიანი მენზურა მასში სხეულის ჩაშვებამდე და ჩაშვების შემდეგ. რისი ტოლია  სხეულის 

მოცულობა?  
 

 

 

 

 

 

 

ა) 10 სმ3;                 

ბ) 18 სმ3;                   

გ)  19 სმ3;                

დ) 21 სმ3. 

 

 

 

 

სმ3 

40 

20 

10 

30 

50 

სმ3 

40 

20 

10 

30 

50 

(1) 29. რას განაპირობებს დედამიწის მოძრაობა წარმოსახვითი ღერძის გარშემო?  

 
ა) სეზონების მონაცვლეობას; 

ბ) დღისა და ღამის მონაცვლეობას;  

გ) კლიმატური სარტყლების არსებობას; 

დ) ბუნებრივი ზონების არსებობას. 

(1)  30. რა არის ნაჩვენები ფოტოზე?  

 

 

ა) ჭორომი; 

ბ) ჩანჩქერი;  

გ) დელტა; 

დ) მეანდრა. 

(1) 31. რომელი კონტინენტის ბუნებრივი (ველური) ლანდშაფტია ნაჩვენები ფოტოზე?  

 
ა) სამხრეთ ამერიკის; 

ბ) ჩრდილოეთ ამერიკის; 

გ) აზიის; 

დ) ავსტრალიის. 

(1) 32. რა არის ნაჩვენები ფოტოზე?  

 

ა) მღვიმე; 

ბ) მაღარო; 

გ) გამოქვაბული; 

დ) კარიერი. 

(1) 33. ილუსტრაციაზე რომელი ლათინური ასოთია აღნიშნული მანტია?  

 

 

ა) A; 

ბ) B; 

გ) C; 

დ) D. 

აკადემიური უნარები 

წაკითხულის გააზრება 
 

ყურადღებით წაიკითხეთ და გაიაზრეთ ტექსტი. თითოეული შეკითხვის სავარაუდო პასუხებიდან აირჩიეთ ის 
ვარიანტი, რომელიც მართებულია  მოცემული ტექსტის მიხედვით. 

ამა თუ იმ შეკითხვის გაცნობის შემდეგ მასზე პასუხის გასაცემად შესაძლებელია დაგჭირდეთ ტექსტთან 

დაბრუნება, შესაბამისი მონაკვეთის ხელახლა წაკითხვა და კვლავ შეკითხვაზე გადასვლა. ამას გაგიადვილებთ 

როგორც ტექსტის, ასევე, თითოეული შეკითხვის ბოლოს მოცემულ სათანადო აღნიშვნებზე „დაწკაპუნება“. 

რატომ ხდება ხოლმე, რომ ახალი ინფორმაცია ბავშვის გონებაში ზოგჯერ ,,ჩაიბეჭდება“, ზოგჯერ კი თითქოს არც 

მოუსმენია, ისე მიეცემა დავიწყებას? ამ შეკითხვაზე პასუხი შესაძლოა მუშა მეხსიერების თავისებურებებში ვეძიოთ. მუშა 

მეხსიერება არის მოცემულ მომენტში მოქმედი სისტემა, რომელიც ინფორმაციის მიღებისთანავე ამ ინფორმაციის გონებაში 

შეჩერებასა და ამოცანის შესაბამისად მის გამოყენებაზეა პასუხისმგებელი. ის საშუალებას გვაძლევს, მივიღოთ 

გადაწყვეტილებები, ჩავერთოთ საუბარში და გადავჭრათ პრობლემები. ამ ტიპის მეხსიერება გავლენას ახდენს სწავლის ბევრ 

ასპექტზე, მათ შორის – მითითებების გაგებასა და წაკითხულის გააზრებაზე. სუსტი მუშა მეხსიერების მქონე ბავშვები 

ხშირად ნაკლებად წარმატებულები არიან სკოლაში.  

თუკი ბავშვს რამდენიმე მითითებას ერთდროულად მივცემთ, მიუხედავად იმისა, რომ გვისმენს და 

კონცენტრირებულია, შეიძლება ვერ შეასრულოს, რადგან მისი მუშა მეხსიერება გადაიტვირთა. კვლევებით დადგენილია, 

რომ ზრდასრულ ადამიანს ერთდროულად ოთხნაწილიანი ინფორმაციის შენარჩუნება და გადამუშავება შეუძლია, ბავშვებს, 

როგორც წესი, უფრო ნაკლების. ცხადია, არსებობს ინდივიდუალური და ასაკობრივი განსხვავებები. რადგან მუშა 

მეხსიერების მოცულობა შეზღუდულია, ახალი ინფორმაციის აღქმისას, ჩვენ ვამცირებთ ამ ინფორმაციის მოცულობას 

ძველთან, უკვე ნაცნობთან დაკავშირების გზით.  მაგალითად, თუ ბავშვმა უკვე იცის, რომ წყალი სხვადასხვა ტემპერატურაზე 

მიიღებს თხევად, მყარ და აირად ფორმას, მას წყლის ციკლის შესახებ სიახლის გაგებისას ნაკლები ინფორმაციის შენახვა და 

გადამუშავება მოუწევს. ამრიგად, გრძელვადიანი მეხსიერება საყრდენს წარმოადგენს მუშა მეხსიერებისთვის.  

შეკითხვებზე გადასვლა:   34  35  36  37  38   

II 

I 

ერთ-ერთი თეორიის მიხედვით, მუშა მეხსიერების შედგება სამი კომპონენტისგან: პირველი პასუხისმგებელია 

ვერბალური, მეორე ვიზუალური ინფორმაციის გადამუშავებაზე, ხოლო მესამე კომპონენტი კი აერთიანებს ამ ორი ტიპის 

ინფორმაციას და აორგანიზებს საპასუხო ქცევას. ამ მოსაზრებას ეფუძნება სასწავლო მასალების იმგვარად ორგანიზება, რომ 

ინფორმაცია არ მიეწოდოს მხოლოდ ვერბალური სახით და ვერბალურ ინფორმაციას, სასურველია, ახლდეს ვიზუალურად 

გამოსახული ინფორმაცია. ასე თავიდან ავიცილებთ მუშა მეხსიერების გადატვირთვას, რომლის შემთხვევაში ინფორმაციის 

დაკარგვის რისკი მაღალია.  

მუშა მეხსიერება მოიცავს ორ პროცესს – ახალი ინფორმაციის გადამუშავებასა და ამ ინფორმაციის შენარჩუნებას. ორივე 

პროცესის ერთდროულად წარმართვა რთულია, ამიტომ ყურადღება  განუწყვეტლივ გადაერთვება ერთიდან მეორეზე – ჩვენ 

ვამუშავებთ ახალ ინფორმაციას და ვინარჩუნებთ მას მუშა მეხსიერებაში გადახალისების გზით. საკლასო ოთახში 

ბავშვებისთვის ახალი ინფორმაციის გადასამუშავებლად დამატებითი დროის მიცემა კარგი გამოსავალია მუშა მეხსიერების 

ფუნქციონირების გასაუმჯობესებლად, განსაკუთრებით მაშინ, თუ ეს ახალი ინფორმაცია მათთვის მარტივად გასაგები არ 

არის.  

მუშა მეხსიერების ფუნქციონირების თავისებურებების გააზრება მნიშვნელოვანია, რათა გავიგოთ, თუ რა ხდება ბავშვის 

გონებაში სწავლის პროცესის დროს. შესაბამისად, ის საუკეთესო გზამკვლევია ბავშვის სწავლის პროცესის მხარდასაჭერად.  

III 

(1) 34. რა არის პირველი აბზაცის ფუნქცია?  

 

ა) ახალი ინფორმაციის დამახსოვრების თანმდევი  სირთულეების გაანალიზება; 

ბ) მუშა მეხსიერების ფუნქციონირების სირთულეების განხილვა სწავლის სხვადასხვა ასპექტთან მიმართებით; 

გ) სწავლის პროცესის განმაპირობებელი ერთ-ერთი ფენომენის ძირითადი თავისებურებების გაცნობა; 

დ) გადაწყვეტილების მიღების, პრობლემის გადაჭრის უნარებისა და სწავლის პროცესის  კავშირის  ხაზგასმა. 

 

 

 

 

 

 

 

დაბრუნება ტექსტის I გვერდზე 

დაბრუნება ტექსტის II გვერდზე 

(1) 35. მოსწავლე შესაძლოა ვერ გაუმკლავდეს მის წინაშე დასმულ ამოცანას მუშა მეხსიერების გადატვირთვის გამო, თუკი:   

 

ა) ის ცოდნას ახალი ამოცანის გადასაჭრელად ვერ იყენებს; 

ბ) ის არ არის კონცენტრირებული და არ ისმენს ყურადღებით; 

გ) მისთვის მიწოდებული ახალი ინფორმაცია ასაკისთვის შეუსაბამოა;  

დ) მისთვის მიწოდებული ახალი მითითება რამდენიმე საფეხურისგან შედგება. 

(1) 36. მოსწავლემ უნდა დაიმახსოვროს ციფრთა რიგი. მან ციფრები დააჯგუფა რიცხვებად და ასე უფრო უკეთ დაიმახსოვრა. 

ჩამოთვლილთაგან რომელი სტრატეგია გამოიყენა მოსწავლემ? 

 

ა) შეამცირა ახალი ინფორმაციის მოცულობა; 

ბ) ყურადღება გადართო ვიზუალურ ინფორმაციაზე; 

გ) გაზარდა ყურადღების  კონცენტრაციის ხანგრძლივობა;  

დ) შეამცირა ახალი ინფორმაციის დამახსოვრების დრო. 

(1) 37. ჩამოთვლილთაგან რომელი შემთხვევა არ გამოდგება მუშა მეხსიერების გადატვირთვისას დაშვებული შეცდომის 

საილუსტრაციოდ?  

 

ა) ზეპირი ანგარიშისას შუალედური მონაცემის დაკარგვის გამო შეცდომის დაშვება; 

ბ) სხვისი კარნახით წინადადების ჩაწერის დროს შეცდომის დაშვება; 

გ) ტელეფონის ნომრის არასწორად დამახსოვრება; 

დ) კითხვის დროს სტრიქონის დაკარგვა. 

 

 

 

 

 

 

დაბრუნება ტექსტის I გვერდზე 

დაბრუნება ტექსტის II გვერდზე 

(1) 38. ქვემოთ მოცემულია რეკომენდაციები ბავშვების სწავლის პროცესის მხარდასაჭერად. მათგან რომელი არ ეფუძნება 

მუშა მეხსიერების ფენომენის შესახებ ტექსტში მოცემულ ინფორმაციას?  

 

ა) ახალი ინფორმაციის მიწოდებამდე  გაუაქტიურეთ ბავშვებს ამ თემასთან დაკავშირებული ცოდნა; 

ბ) დამახსოვრების პროცესის გასაადვილებლად მიეცით ბავშვებს დასასწავლი ინფორმაციის სია;  

გ) ახალი ინფორმაციის მიწოდების შემდეგ მიეცით დამატებითი ,,ფიქრის დრო“ უკეთ გააზრებისთვის; 

დ) სიტყვიერად მიწოდებული ახალი ინფორმაცია შეავსეთ თემასთან დაკავშირებული ილუსტრაციებით. 

(9) 39. ანალიტიკური წერა 

გაეცანით მონაცემებს: 

➢ წიგნიერების საერთაშორისო კვლევაში წარმოდგენილი მონაცემების მიხედვით: 

▪ მოსწავლეთა 70%-ზე მეტს ასწავლიან მასწავლებლები, რომლებსაც ბოლო ორი წლის განმავლობაში გავლილი აქვთ 

წაკითხულის გააზრების უნარებისა და სტრატეგიების სწავლების ტრენინგი; 

▪ ქართველი მასწავლებლების დიდი ნაწილი აცხადებს, რომ ისინი იყენებენ მრავალფეროვან მიდგომებს და ელექტრონულ 

რესურსებს სწავლა-სწავლების პროცესში; 

▪ მოსწავლეების 80%-ზე მეტს მათი მასწავლებლები ინდივიდუალურად აწვდიან უკუკავშირს თითქმის ყოველ გაკვეთილზე. 

 

➢ მიუხედავად ზემოაღნიშნული კვლევის შედეგებისა, როგორც  PIRLS-ის, ისე PISA-ს  საერთაშორისო კვლევების მიხედვით, 

ქართველი მოსწავლეების მიღწევები წიგნიერებაში კვლავ საერთაშორისო საშუალო მონაცემზე დაბალია. 

 

გაიაზრეთ წარმოდგენილი მონაცემები და იმსჯელეთ: 

➢ რა ხასიათის პრობლემა იკვეთება წარმოდგენილ საილუსტრაციო მასალაში? 

➢ რა გამოწვევების წინაშე აყენებს საზოგადოებას ეს პრობლემა? 

➢ რა შეიძლება დავსახოთ პრობლემის გადაჭრის გზად?  

მსჯელობის გასამყარებლად მოიყვანეთ არგუმენტები და შესაბამისი მაგალითები. თხზულება უნდა შეიცავდეს, სულ მცირე, 120 

სიტყვას.  

